
CYFLWYNIAD   
Rydym ni’n datblygu themâu allweddol, a elwir yn Nodau Cydraddoldeb, ac rydym ni’n gobeithio y byddant yn gwneud gwahaniaeth i’r ffordd y mae Chwaraeon Cymru’n gweithredu. Wrth wneud hyn, byddem yn gwerthfawrogi eich adborth ar yr hyn rydym ni’n ei ddatgan. 

DYLETSWYDD CYDRADDOLDEB 
Mae Deddf Cydraddoldeb 2010 yn datgan naw categori sy’n cael eu galw’n nodweddion a warchodir. Mae’r rhain fel a ganlyn: 
1. Oedran 
2. Anabledd   
3. Ailbennu Rhywedd   
4. Beichiogrwydd a Mamolaeth
5. Ethnigrwydd 
6. Crefydd a Chred 
7. Rhywedd   
8. Tueddiad Rhywiol   
9. Priodas a Phartneriaeth Sifil 
Mae’n rhaid i ni ystyried anghenion y grwpiau a ddiffinnir gan unrhyw rai o’r nodweddion hyn  ac mae gennym ni ddyletswydd i gyflawni’r canlynol:  
· Cael gwared ar unrhyw wahaniaethu, aflonyddu neu erlid anghyfreithlon, ac unrhyw ymddygiad arall sydd wedi’i wahardd o dan y ddeddf; 
· Hybu cyfleoedd cyfartal rhwng pobl sy’n rhannu nodwedd a warchodir a’r rhai nad ydynt;                    
· Meithrin perthnasoedd da rhwng pobl sy’n rhannu nodwedd a warchodir a’r rhai nad ydynt.
Gweithredu ar y cyd  
Ein gweledigaeth ni yw UNO CENEDL SY’N CARU’R CAMPAU, lle mae POB PLENTYN wedi GWIRIONI AR CHWARAEON AM OES a Chymru yn GENEDL o BENCAMPWYR. Cefnogir ein gweledigaeth gan flaenoriaethau sydd wedi’u diffinio’n glir: 
1.	Blaengaredd Chwaraeon:- Mae gan Gymru sector chwaraeon sy’n croesawu cydweithredu ac sy’n annog ffyrdd newydd o gyflwyno cyfleoedd er mwyn cynyddu cyfranogiad a gwella perfformiad elitaidd.                                  
2.	Sgiliau ar gyfer Oes mewn Chwaraeon:- Mae pob plentyn a pherson ifanc yn cael meithrin sgiliau a hyder o oedran ifanc i fod yn llythrennog yn gorfforol drwy gyfrwng profiadau chwaraeon pleserus o safon uchel.                  
3.	Cymunedau Chwaraeon:- Mae gennym ni gymunedau sydd â chwaraeon yn rhan annatod ohonynt ac sy’n cynnig cyfleoedd unedig i bob plentyn a pherson ifanc ymgymryd ag o leiaf pump awr o chwaraeon diogel o safon uchel bob wythnos, gan gynnal eu cyfranogiad wedi iddynt dyfu i fod yn oedolion. 
4.	Rhagoriaeth Chwaraeon:- Rydym ni’n genedl sy’n rhagori mewn meithrin talent chwaraeon ac sy’n cyflwyno llwyddiant parhaus ar y llwyfan rhyngwladol.   
5.	Meithrin Gweithlu Medrus ac Angerddol:- Cefnogir pawb sy’n cymryd rhan mewn chwaraeon, boed yn broffesiynol neu’n wirfoddol, i drosglwyddo eu sgiliau a’u hangerdd dros chwaraeon i bobl Cymru.                             
Ein rôl ni yw dod â phartneriaid a phobl at ei gilydd; awdurdodau lleol, cyrff rheoli chwaraeon, cymunedau, hyfforddwyr, oedolion, pobl ifanc, plant a’r genedl gyfan er mwyn cefnogi, cyfranogi a rhagori mewn chwaraeon.
Mae ein Nodau Cydraddoldeb ni wedi’u datgan er mwyn sicrhau ein bod ni, fel sefydliad, yn bodloni’r gofynion yn Neddf Cydraddoldeb 2010. Byddant yn cael eu cydnabod yn ein blaenoriaethau a ddiffinnir yn glir, fel y nodir yn ein gwaith cynllunio corfforedig, a fydd yn cyfrannu at ein gweledigaeth.

Nod Cydraddoldeb 1:
Croesawu Cydraddoldeb ac Amrywiaeth yn Chwaraeon Cymru a thrwy gyfrwng ein Polisïau 
Canlyniad:	Sefydliad sy’n amrywiol a lle mae’r gweithlu’n teimlo ei fod yn cael ei werthfawrogi a’i drin yn deg, a lle mae effaith cyfleoedd cyfartal yn cael ei gydnabod gan y staff ac yn rhan greiddiol o bolisïau. 
Nodweddion a warchodir: Oedran; anabledd; ailbennu rhywedd; beichiogrwydd a mamolaeth; ethnigrwydd; crefydd neu gred; rhywedd, tueddiad rhywiol; priodas a phartneriaeth sifil. 
Sylfaen o Dystiolaeth: Asesu’r effaith ar y Nodweddion a warchodir ym mhob polisi a strategaeth, proffil staff, cwynion ac anfodlonrwydd (cyhoedd a staff); arolygon staff; monitro perfformiad, gwerthuso staff, polisi caffael.

Nod Cydraddoldeb 2
Cynnwys, Ymgynghori, Cyflwyno Gwybodaeth a Herio yn Briodol 
Canlyniad: 	Sefydliad tryloyw sy’n cynnwys ac yn herio ei bartneriaid i weithio mewn ffordd briodol er mwyn hybu cyfleoedd cyfartal rhwng y bobl hynny sy’n rhannu nodweddion perthnasol a warchodir a’r rhai nad ydynt.                                             
Nodweddion a warchodir: Oedran; anabledd; ailbennu rhywedd; ethnigrwydd; crefydd neu gred; rhywedd, tueddiad rhywiol; 
Sylfaen o Dystiolaeth: 	Asesu’r effaith ar y Nodweddion a warchodir ym mhob polisi a strategaeth, gweithio gyda grwpiau ymgynghorol, dosbarthu grantiau i grwpiau a warchodir, cynlluniau partneriaid allweddol, cyrraedd y safon cydraddoldeb ar gyfer chwaraeon. 
Nod Cydraddoldeb 3
Cynyddu Cyfranogiad Merched ym mhob Agwedd ar Chwaraeon          
Canlyniad: 	Chwaraeon yng Nghymru ar gael yn hwylusach ac yn cael eu mynychu a’u trefnu gan gyfran uwch o ferched, gyda’r gyfradd sy’n rhoi’r gorau i gymryd rhan rhwng 15 a 24 oed yn llawer is a nifer y merched sy’n cymryd rhan mewn 3 sesiwn o chwaraeon bob wythnos wedi cynyddu.      
Nodweddion a warchodir: Rhywedd, oedran
Sylfaen o Dystiolaeth: Canlyniadau arolygon Chwaraeon Cymru (Oedolion Egnïol; Pobl Ifanc Egnïol); Data’r rhaglen pobl ifanc egnïol, ystadegau gweithlu, aelodaeth o Gyrff Rheoli Cenedlaethol                                         

Nod Cydraddoldeb 4
Cynyddu Cyfranogiad ymhlith Pobl Anabl ym mhob Agwedd ar Chwaraeon          
Canlyniad: Chwaraeon yng Nghymru ar gael yn hwylusach ac yn cael eu mynychu a’u trefnu gan gyfran uwch o bobl anabl.         
Nodweddion a warchodir: Anabledd, oedran 
Sylfaen o Dystiolaeth: Gwaith gyda Chwaraeon Anabledd Cymru, canlyniadau arolygon Chwaraeon Cymru (Oedolion Egnïol; Arolwg ar Chwaraeon Ysgol); Data’r rhaglen pobl ifanc egnïol, ystadegau gweithlu, aelodaeth o Gyrff Rheoli Cenedlaethol                                         

Nod Cydraddoldeb 5
Cynyddu Cyfranogiad ym mhob Agwedd ar Chwaraeon ymhlith ein Cymunedau o Leiafrifoedd Ethnig
Canlyniad: Sicrhau gwybodaeth well er mwyn gweithio gyda phartneriaid a’u herio i roi sylw i anghydraddoldeb o ran cyfleoedd mewn perthynas â chymunedau o leiafrifoedd ethnig yng Nghymru.
Nodweddion a warchodir: Ethnigrwydd, oedran, rhywedd 
Sylfaen o Dystiolaeth: Canlyniadau arolygon Chwaraeon Cymru (Oedolion Egnïol; Arolwg ar Chwaraeon Ysgol); Data’r rhaglen pobl ifanc egnïol, ystadegau gweithlu, aelodaeth o Gyrff Rheoli Cenedlaethol                                         
Beth yw eich barn chi?    
Ydych chi’n meddwl bod y nodau’n canolbwyntio ar y meysydd priodol? 

Beth yw’r canlyniadau fyddech chi’n eu disgwyl ar gyfer y nod hwn? 

Ydym ni wedi datgan y nodwedd briodol a warchodir ar gyfer y nod hwn?

Ydych chi’n meddwl y bydd y Sylfaen o Dystiolaeth yn ein helpu ni i gyflawni’r nod hwn? 

